
Pérmbledhje ekzekutive

Pas shfagjes sé pandemisé COVID-19 né Kosové, Qeveria kufizoi lévizjen e
qytetaréve dhe urdhéroi mbylljen e pjesés dérmuese té ekonomisé pér mé shumé
se dy muaj. Masat parandaluese té pérhapjes sé pandemisé shkaktuan rénien mé
té larté té prodhimit vendor gqé nga paslufta duke béré Bruto Produktin Vendor
(BPV) té bie pér 9.28 pérgind né tremujorin e dyté. Instituti GAP né kété raport
paraget ecuriné e komponentéve kryesor qé pérbéjné BPV-né dhe indikatorét
tjeré makroekonomik né gjashtémujorin e paré té vitit 2020 (janar-gershor) me
géllim gé té pasqyrojé ndikimin e késaj krize né gjithé sektorét ekonomik té
vendit. Té gjeturat kryesore té kétij raporti jané:

Né gjashtémujorin e paré té kétij viti shpenzimet e brendshme pésuan
ndryshime té médha. Konsumi shtépiak u orientua kryesisht né produkte
bazike, si ushqgimi dhe shérbimet publike (ujé dhe energji elektrike), ndérkaq
bizneset shpenzuan mé shumé né digjitalizimin e shérbimeve pér té operuar
gjaté pandemisé.

+ Aktivitetet ekonomike qé performuan mé sé miri jané: industria nxjerrése,
pérpunuese, energjia elektrike dhe furnizimi me ujé té cilat né tremujorin e dyté
u rritén pér 19.8 pérqind dhe informacioni dhe komunikimi pér 29.6 pérgind.

Ndérkohé, rénie té té hyrave patén té gjitha industrité e tjera. Ndér mé té
lartat ishin né industriné e ndértimit me -47.08 pérqind, dhe tregtia, transporti,
akomodimi dhe shérbimi ushgimor -24.4 pérqind.

Gjaté gjatshtémujorit té paré té keétij viti industrité deklaruan rreth 584 milioné
euro ose 11 pérqind mé pak garkullim né Administratén Tatimore té Kosovés
(ATK) se né periudhén e njété té vitit paraprak.

Né anén tjetér pér té lehtésuar barrén financiare, pas fillimit t& masave
kufizuese, Banka Qendrore e Kosovés (BQK) bashké me institucionet kredituese
ofruan mundésiné e shtyrjes sé afatit té pagesave té késteve té kredisé pér tre
muaj, e mé pas mundésiné e aplikimit pér ristrukturim té tyre.

Qeveria e Kosovés aprovoi pakon e paré “emergjente fiskale” me vleré prej
190 milioné euro dhe propozoi riorientimin e disa shpenzime buxhetore nga
kategoria e shpenzimeve kapitale né kategoriné e pagave, transfereve dhe
subvencioneve. Megjithaté, kjo pako nuk arriti t&¢ implementohej né térési
né tremujorin dyté dhe si rezultat shumé qytetaré dhe biznese nuk morén
ndihmén né kohén e duhur.

+ Shpenzimet publike mé 2020 u rritén pér18.8 milioné euro ose rreth 2 pérqind,
krahasuar me gjashtémujorin e paré té vitit 2019. Ndérkaqg té hyrat buxhetore
shénuan rénie né gjitha kategorité. Reduktimi i té hyrave buxhetore ndérlidhet
me performancén e dobét té sektorit privat dhe rénien e kérkesés agregate.

Kjo periudhé kohore u shogérua me rénie té kredive té reja dhe ngritje té
depozitave bankare, ku depozitat arritén vlerén rekorde prej afér 4 miliardé
euro. Kéto dy dukuri pasqyrojné rénien e kérkesés sé pérgjithshme né
gjashtémujorin e paré.

Aspektet tjera qé zvogéluan ekonominé gjaté gjashtémujorit té paré té kétij
viti ishin rénia e eksporteve té shérbimeve, vecanérisht atyre té transportit, qé
ndérlidhet me kufizimin e garkullimit ndérkufitar dhe mos-ardhjes sé diasporeés.



1. Hyrje

Mé 11 mars 2020, Organizata Botérore e Shéndetésisé zyrtarisht shpalli sémundjen
COVID-19 pandemi globale. Si pérgjigje ndaj késaj krize shéndetésore, e cila po
shpérndahej me shpejtési né té gjitha vendet e botés, liderét shtetéroré urdhéruan
izolimin e gytetaréve dhe mbylljen e pothuajse gjithé aktivitetit ekonomik.

Né kété situaté u pérfshi edhe Kosova, ku pas konfirmimit té dy rasteve té
para me kété virus, geveria mori vendim pér mbylljen e té gjitha aktiviteteve
ekonomike, kulturore e sportive, me pérjashtim té disa veprimtarive esenciale
si furnizimi me produkte ushgimore dhe mjekésore nga data 13 mars deri mé 18
maj 2020." Me kété vendim u ndalua edhe qarkullimi i transportit ndér-urban
dhe ndérkombétar, ndérsa tri dité mé voné edhe udhétimi ajror.

Pas pezullimit té pothuajse té gjithé aktivitetit ekonomik global, bota padyshim
po léviz drejt njé recesioni té thellé. Mirépo, pér dallim nga krizat ekonomike
paraprake, ku zgjidhja e problemit ishte mé e lehté, kjo situaté éshté e
paparashikueshme dhe e paprecedent. Kosova, pér heré té paré qé nga paslufta,
pritet té pérballet me njé krizé ekonomike shkalla e sé cilés ende nuk dihet. Sipas
Bankés Botérore, Kosova bén pjesé né vendet ku prodhimtaria né vitin 2020 pritet
té bie pér 8.8 pérqgind.? Megjithaté, ecuria e ngadalésimit ekonomik do té varet
nga disa faktoré, si: aftésia e kontrollimit té shpérndarjes sé virusit, efikasiteti
i masave ekonomike té ndérmara nga geveria pér té lehtésuar rimékémbjen
ekonomike, dhe pritshmérité e konsumatoréve dhe bizneseve pér té ardhmen e
ekonomisé sé vendit.

Njé ndér treguesit mé té réndésishém té ndikimit té pandemisé né ekonomi
éshté Bruto Produkti Vendor (BPV) i cili pérmbledh téré prodhimin e njé shteti
brenda njé periudhe té caktuar.

2. Ndryshimet né Bruto Produktin Vendor (BPV)

BPV éshté njé ndér treguesit mé gjithpérfshirés té ecurisé sé ekonomisé brenda
njé periudhe kohore. Ekzistojné dy metoda té matjes sé BPV-sé té cilat shpien né
rezultatin e njéjté mirépo paragesin kéndvéshtrime té ndryshme. Pér shembull,
meqé ¢do shpenzim i njé individi éshté e ardhur pér diké tjetér, ashtu edhe
shuma totale e shpenzuar éshté e barabarté me té ardhurat totale. Né kété
meényré llogaritet edhe BPV, ku njé metodé paraget shpenzimet totale, ndérsa
tjetra té ardhurat e gjithé ekonomisé.

Pér té paragitur ndikimin e pandemisé né ekonomi, fillimisht do té shohim cilat
shpenzime jané reduktuar (kapitulli 2.1) e mé pas té ardhurat e cilés industri jané
prekur si pasojé e reduktimit té shpenzimeve (kapitulli 2.2).

2.1 BPV sipas qasjes sé shpenzimeve me ¢cmime konstante

Né shtaté vitet e fundit, mesatarja e rritjes sé BPV né tremujorin e paré (janar-
mars) ishte 3.82 pérqind ndérsa né tremujorin e dyté (prill-qershor) 3.71 pérqind.
Pas 13 mars 2020, kur aktiviteti ekonomik pothuajse i téri u mbyll, ndikimi né
ekonomi ishte i menjéhershém duke béré tremujorin e paré té rritet pér vetém
1.31 pérgind apo 2.51 piké pérgindje mé pak se mesatarja e viteve té fundit. Né

1 Vendim. Qeveria e Republikés sé Kosovés. Nr. 01/09. https://bit.ly/25S8UxsH
2 Banka Botérore. Burimi: https://bit.ly/3jig5RC

anén tjetér, megé koha e mbylljes sé ekonomisé dhe rihapja graduale mé sé
shumti i pérkasin tremujorit té dyté, té dhénat e BPV-sé tregojné se prodhimi i
brendshém shénoi rénien mé té madhe qé nga paslufta me 9.28 pérqind.3

Figural. Rritjareale e BPV-sé tremujore krahasuar me periudhén e njéjté té vitit
paraprak

Burimi: Agjencioni i Statistikave té Kosovés

Faktorét gé ndikuan né rénien e BPV-sé né tremujorin e dyté ishin formimi i
kapitalit bruto me -41.09 pérgind dhe eksporti i shérbimeve me -62.93 pérqind.*
Formimi i kapitalit bruto né aspektin biznesor pérfshin akumulimin e invertarit
biznesor dhe investimet né kapacitete prodhuese ndérsa né aspektin familjar
nénkupton blerjen e njé shtépie té re e cila né BPV llogaritet si investim dhe jo
konsum. Rénia e kétij indikatori pér dy tremujoré rresht tregon pér pritshmérité e
uléta té bizneseve dhe ekonomive familjare pér té ardhmen e ekonomisé.

Ndérkohé, né tremujorin e dyté pati rritje té konsumit familjar pér 3.47 pérqgind,
eksporti i mallrave pér 1218 pérgind dhe shpenzimeve té geverisé pér 8.58
pérqgind.

3 Agjencioni i Statistikave té Kosovés. Bruto Produkti Vendor TM2 2020. Burimi: https://bit.ly/3jlhyEr
4 Ibid.
5 Ibid.

Figura2. Bruto Produkti Vendor sipas metodés sé shpenzimeve me gmime
konstante (né miliardé)

Burimi: Agjencioni i Statistikave té Kosovés

2.2 BPV sipas qasjes sé té ardhurave

Té hyrate aktiviteteve ekonomike gqé u prekén mé sé shumtinga rénia e shpenzimit
né tremujorin e dyté ishin ndértimi me -47.08 pérqind, tregtia, transporti,
akomodimi dhe shérbimi ushqgimor -24.4 pérgind, aktivitetet profesionale dhe
administrative -16.39 pérgind, aktivitetet financiare dhe té sigurimit -6.71 pérgind
dhe bujqgésia, pyjet dhe peshkimi -1.74 pérqind. Ndérkaq, rritje reale shénuan
aktivitetet si: industria nxjerrése, pérpunuese, energjia elektrike, dhe furnizimi
me ujé 19.8 pérqind, informacioni dhe komunikacioni 29.6 si dhe administrimi
publik, arsimi dhe shéndetésia 4.73 pérqind.®

Sipas té dhénave té Administratés Tatimore té Kosovés (ATK), gjaté gjatshtémujorit
té paré té kétij viti u deklaruan rreth 584 milioné euro ose 11 pérqind mé pak té
hyra se né periudhén e njété té vitit paraprak. Nga kjo shumé, mé sé shumti
ndikim pati rénia e garkullimit té aktiviteteve té tregtisé dhe riparimit té mjeteve
motorike (-241.5 milioné), ndértimtaria (-77.2 milioné), transporti dhe magazinimi
(-72 milioné), industria pérpunuese (-54.2 milioné) dhe té tjera té paraqitura si
pérgindje né figurén 3. Rénia e qarkullimit té bizneseve ka ndikuar edhe né té
hyrat tatimore t€ cilat jané paragitur né kapitullin 7.1.

6 Agjencioni i Statistikave té Kosovés. Bruto Produkti Vendor (BPV) TM2 2020. Burimi: https://bit.ly/3cLWSTC

Figura3. Ndryshimiideklarimit té garkullimit né Administratén Tatimore pér
gjashtémujorét 2019-2020

Furnizimi me ujé; Kanalizimi; menaxhimi i mbeturinave
Informimi dhe komunikimi

Industria nxjerrése

Furnizimi me rrymé, gaz, avull dhe ajér té kondicionuar
Bujgésia;Pylltaria dhe Peshkimi

Aktivitetet financiare dhe té sigurimit

Industria pérpunuese

Tregtia; Riparimi i mjeteve motorike dhe motogikletave
Admin. publik dhe mbrojtja; Sigurimi social i detyrueshém
Gjithsej deklarimi i garkullimit

Aktivitetet profesionale, shkencore, teknike

Arsimi

Aktivitetet tjera shérbyese

Aktivitetet e shéndetit t& njeriut dhe té& punés sociale
Ndértimtaria

Akomodimi dhe shérbimi ushgimor

Shérbimet administrative dhe mbéshtetése

Transporti dhe magazinimi

Aktivitetet e patundshmérisé

Mungon aktiviteti

Artet, Argétimi dhe rekreacioni

Person Fizik

Aktivitetet e trupave dhe organiz. ndérkombétare
Ekonomité fam. punédhénés; mallrat shérbime té padiferencuara

Burimi: Administrata Tatimore e Kosovés’

Performanca e dobét e industrive né gjashtémujorin e paré ndérlidhet mé sé
shumti me mbylljen e ekonomisé pér mé shumé se dy muaj, e mé pas hapja
graduale e disa industrive deri né muajin gershor. Hapja e bizneseve né ményré
jo té sinkronizuar paraget pengesé né realizimin e té hyrave optimale marré
parasysh zinxhirin e furnizimit ku prodhimi i njé industrie mund té jeté léndé e
paré pér industriné tjetér.

Né kété situaté ekonomike, disa industri do té pésojné mé shumé se sa té tjerat.
Kjo pér faktin se garkullimi i industrive né Kosové realizohet né formé ciklike
ku secila industri né periudha té ndryshme té vitit realizon té hyrat mé té larta.
Industrité gé normalisht realizojné pikun e té hyrave gjaté tremujorit té dyté,
kété vit do ta kené mé té véshtiré rikuperimin e humbjeve sepse periudha mé e
réndésishme e vitit i gjeti pothuajse térésisht té mbyllura. Né kété kategori béjné
pjesé industria e ndértimit, patundshmérisé, arteve, argétimit dhe rekreacionit,
té paragitura né tabelén 1. Gjaté muajve prill-gershor 2020, industria e ndértimit
deklaroi 37 pérgind mé pak té hyra, aktivitetet e patundshmérisé -40 pérgind,
ndérsa industria e arteve, argétimit dhe rekreacionit -85 pérgind mé pak se né
kohén e njéjté té vitit té kaluar.® Kéto jané té hyra té humbura qé nuk mund té
rikuperohen lehté brenda vitit sepse piku i kétyre industrive ka kaluar. Prandaj
vonesat né implementimin e masave mbéshtetése nga qgeveria dhe Banka
Qendrore mund té rrezikojné edhe té hyrat e industrive té tjera gjaté muajve té
ardhshém té vitit.

7 Administrata Tatimore e Kosovés té dhénat e dérguara me email.
8 Ibid.



Tabela1. Té hyrat e sektoréve sipas tremujoréve té vitit 2019 (né euro)
Sektori Té hyrat TM1 TM2 TM3 TM4
Ameété ¥Ymeté
larta uléta
Bujgésia, pylltaria, TM4 TM1 V 91,426,000 136,429,000 106,388,000 A 144,194,000
peshkimi
Industria nxjerrése TM3 TM4 39,552,000 41,023,000 A 45,729,000 V 27,747,000
Industria pérpunuese TM3 TM1 V123,194,000 220,655,000 A 235,261,000 227,156,000
Furnizimi me energji TM1 TM3 A 66,033,000 55,397,000  ¥55062,000 56,472,000
elektrike dhe gaz
Furnizimi me ujé TM2 TM4 11,859,000 A 13,686,000 12,240,000 V11,740,000
Ndértimtaria TM2 TM1 V100,284,000  A195,716,000 173,482,000 147,976,000
Tregtia me shumicé TM3 TM1 V159,725,000 208,501,000 A 295,495,000 263,736,000
dhe pakicé; riparimi
i automjeteve dhe
motogikletave
Transporti dhe TM3 TM1 V 44,805,000 76,398,000 A 91,122,000 58,878,000
magazinimi
Hotelet dhe TM3 TM1 V18,696,000 21,082,000 A 27,450,000 21,847,000
restorantet
Informimi dhe TM4 TM1 V 24,272,000 24,962,000 38,159,000 A 39,293,000
komunikimi
Aktivitetetet financiare TM3 TM1 V¥ 60,799,000 70,057,000 A 72,311,000 63,625,000
dhe té sigurimit
Afarizmi me pasuri té TM2 TM1 V121,520,000  A130,287,000 127,845,000 127,779,000
patundshme
Aktivitetet profesional, TM4 TM2 30,448,000 V19,665,000 21,278,000 A 30,718,000
shkencore dhe teknike
Aktivitetet TM3 TM1 V 7,204,000 12,861,000 A 15,348,000 14,815,000
administrative dhe
mbéshtetése
Administrimi TM4 TM1 V¥ 118,833,000 128,587,000 128,879,000 A 150,635,000
publik dhe i
mbrojtjes; sigurimi i
detyrueshém social
Edukimi TM2 TM3 64,684,000 A66,490,000 V60,188,000 66,476,000
Shéndetésia dhe TM4 TM1 V¥ 28,827,000 32,420,000 32,703,000 A 34,508,000
aktivitetet e punés
sociale
Art, zbavitje dhe TM2 TM4 6,991,000 A 7,471,000 4,564,000 V3,199,000
rekreacion
Shérbime tjera TM3 TM1 V¥ 2,767,000 3,721,000 A 4,043,000 3,365,000
Taksta neto ne TM3 TM1 V¥ 282,501,000 324,884,000 A 404,098,000 366,176,000
produkte
Gjithsej BPV TM3 TM1 V¥1,404,421,000 1,790,290,000 A1,951,644,000 1,860,334,000

Burimi: Agjencioni i Statistikave té Kosovés



3. Ndryshimet né sektorin financiar

Kosova, nga viti 2002 né ményré té njéanshme ka adaptuar euron si valuté zyrtare.
Me kété akt éshté kufizuar mundésia e intervenimit né ekonomi pérmes politikave
monetare. Rrjedhimisht, ndikimin kryesor né injektimin e parasé né ekonomi e
kané institucionet kredituese si bankat komerciale dhe institucionet tjera financiare
té cilat stimulojné konsumin shtépiak, shtetéror, dhe investimet e bizneseve.

3.1 Bankat komerciale

Pas ndaljes sé aktivitetit ekonomik pér mé shumé se dy muaj, té hyrat e bizneseve
u ndalén, ndérkag obligimet ndaj institucioneve kredituese mbetén. Pér té
tejkaluar sa mé lehté véshtirésité me té cilat ballafagoheshin disa biznese dhe pér
té evituar rritjen e kredive té déshtuara, BQK né bashképunim me institucionet
kredituese fillimisht ofruan mundésiné e shtyrjes sé afatit té pagesave té késteve
té kredisé pér tre muaj, nga data 16 mars deri mé 16 qershor 2020, e mé pas
mundésiné e aplikimit pér ristrukturim té tyre.® Vetém né muajin mars, 44,670
kérkesa u dorézuan pér shtyrje té pagesés sé kredisé. Vlera e tyre ishte 1.3 miliardé
euro, ku 71.5 pérgind ishin nga bizneset.” Ndérsa pér ristrukturim té kredive deri
né muajin korrik u aprovuan mbi 70,500 kérkesa ku 80 pérqind ishin pér persona
fizik ndérsa 20 pérqind pér biznese. "

Kéto dy masa lehtésuan barrén financiare té disa bizneseve dhe qytetaréve,
mirépo krijuan stres té likuiditetit te bankat komerciale pasi qé té hyrat bankare
nga kéto kredi u shtyen, ndérsa depozitat e klientéve té tjeré mbetén aktive.”
Falé gjendjes mjaft likuide té bankave komerciale, kéto masa u mundésuan pa
rrezikuar stabilitetin financiar.

Pérvec aplikimeve pér shtyrje apo ristrukturim té kredive, té dhénat e sistemit
bankar né gjashtémujorin e paré tregojné se ka ngritje té depozitave dhe rénie té
kredive té reja. Kéto dy dukuri reduktojné qarkullimin e parasé né ekonomi duke
shkaktuar rénie té kérkesés agregate. Né tremujorin e dyté, shuma e kredive
té reja ishte 48 pérgind mé e ulét se né periudhén e njéjté té vitit té kaluar.”
Kreditimi u reduktua né té gjithé sektorét me pérjashtim té atij bujgésor gé pati
njé rritje té lehté prej dy pérgind krahasuar me tremujorin e dyté té vitit 2019.

Figura4. Kredité e reja nga bankat komerciale né Kosové té gjashtémujoréve té
paré 2018-2020 (né miliona euro)

Burimi: Banka Qendrore e Kosovés

9 Banka Qendrore e Kosovés. Burimi: (1) https://bit.ly/2Tkjvpj, (2) https://bit.ly/326FGEv

10 Deklaraté e zédhénésit té Bankés Qendrore dhéné portalit ‘Evropa e Liré’. Burimi: https://bit.ly/2WVWosK
11 Banka Qendrore té dhénat e dérguara me email.

12 Banka Qendrore e Kosovés. Bankat Komerciale. Burimi: https://bit.ly/3cMWjYP

13 Banka Qendrore e Kosovés. Burimi: https://bit.ly/2WshdGF

Vazhdimi i kredidhénies né kéto rrethana éshté i domosdoshém né ményré gé
té mundésohet stimulimi i konsumit té ekonomive familjare dhe investimet né
sektorin privat. Megjithaté, né muajt né vijim kur pritet gé gjendja e sektorit
privat té véshtirésohet edhe mé tutje, fakti se bankat komerciale jané likuide
dhe me kapital té larté mund té jeté i pamjaftueshém pér té vazhduar kreditimi.
Bankat mund té vlerésojné se ekziston njé ambient i rrezikshém pér ofrim té
kredive té reja dhe si rezultat té reduktojné kredité e reja edhe mé shumé. Né
kété situaté, Fondi Kosovar pér Garanci Kreditore (FKGK) mund té luajé njé rol
ky¢ né marrjen pérsipér té njé pjese té rrezikut dhe t€ mundésojé vazhdimin e
kredidhénies. Fonde té ngjajshme u treguan efektive né shumé vende té botés
gjaté krizés globale financiare.

Né tremujorin e dyté té kétij viti, numri dhe shuma e kredive té garantuara nga
FKGK pésoi rénie té konsiderueshme. Falé grantit té KfW-sg, kété vit FKGK do té
keté edhe 6.5 milioné euro mé shumé pér té zgjeruar kapitalin e saj garantues.™
Mirépo, pér té pérballuar kérkesén e bizneseve pér kredi té reja gjaté thellimit
té krizés ekonomike, kérkohet rritje edhe mé e larté e kétij fondi. Mbashtetja e
FKGK-sé éshté propozuar né pakon e dyté pérmes Projektligjit pér rimékémbje
ekonomike.™

Figura5. Shuma e kredive té reja dhe té garantuara nga Fondi Kosovar pér
Garanci Kreditore

Burimi: Fondi Kosovar pér Garanci Kreditore

14 Fondi Kosovar pér Garanci Kreditore. Burimi: https://bit.ly/2AMfK61
15 Projektligji pér Rimékémbjen Ekonomike. Kuvendi i Kosovés. Burimi: https://bit.ly/2FG3YN6

3.2 Institucionet mikrofinanciare

Kredité e reja pésuan rénie edhe né institucionet mikrofinanciare. Né
gjashtémujorin e paré té kétij viti, kreditimi u reduktua pér 59 pérgind. * Kjo
tkurrje e portfolios sé kredisé éshté e pritshme pér arsye sé kéto institucione nuk
pranojné depozita nga klientét dhe si rrjedhojé kané ekspozim mé té larté ndaj
rrezikut té likuiditetit né rast té rritjes sé kredive té déshtuara. Rénia e kredive té
reja mund té ndérlidhet edhe me rénien e kérkesés pér kredi.

Institucionet mikrofinanciare kryesisht ofrojné kredi jo mé shumé se 25 mijé
euro pér familje dhe individé me té ardhura té uléta apo pér mikro-subjekte.
Mungesa e kredive nga kéto institucione ndikon mé sé shumti tek qytetarét dhe
mikro-bizneset me té ardhura té uléta dhe kolateral té pamjaftueshém pér té
aplikuar né banka komerciale. Edhe né kété situaté, zgjerimi i portfolios sé Fondit
Kosovar pér Garanci Kreditore mund té jeté i réndésishém né garantimin e njé
pjese té kredisé sé kétij grupi né ményré gé t'u mundésohet kreditimi nga bankat
komerciale, ku norma e interesit éshté mé e pérballueshme. Mungesa e gasjes
né financa éshté njé tjetér arsye se si kjo krizé pritet té jeté e véshtiré pér individé
me té ardhura té uléta. Reduktimi i domosdoshém i shpenzimeve té kétij grupi,
thellon rénien e BPV-sé. Prandaj gasja né financa nése nuk béhet pérmes kredisé
dhe punésimit rrezikon té béhet pérmes asistencés sociale si pasojé e thellimit
té varférisé.

Figura6. Kredité e reja nga institucionet mikrofinanciare né Kosové (né miliona euro)

Burimi: Banka Qendrore e Kosovés 7

16 Banka Qendrore e Kosovés. Institucionet mikrofinanciare. Burimi: https://bit.ly/3cMmQ8r
17 Ibid.

3.3 Fondi pensional dhe kompanité e sigurimeve

Pér dallim nga bankat komerciale ku depozitat e klientéve mund té térhigen né
¢do moment, fondet pensionale kané pagesa mé té parashikueshme. Pér kété
arsye lejohen té investojné edhe né tregje financiare ndérkombétare pér aq kohé
sa né terma afatgjaté kursimet pensionale performojné mbi normén mesatare
té inflacionit té Kosovés.® Kjo liri investive pérmban edhe rrezikun e humbjeve té
fondeve gjaté lékundjeve té ¢mimeve né tregjet financiare.

Sipas Ligjit té fondit pensional, fondi nuk éshté mjet pér arritjen e zhvillimit
ekonomik té Kosovés. Fondi ka pér géllim vetém maksimizimin e kthimit té
kontributédhénésve té saj. Né kété drejtim synohet qé gjaté investimit, géllim
té jeté siguria e fondeve pensionale, diversifikimi i investimeve pér té reduktuar
rrezikun dhe mbajtja e likuiditetit té mjaftueshém pér té kryer pagesat pér ata qé
i plotésojné kriteret pér té pérfituar nga fondi pensional.

Ekzistojné dy fonde pensionale né Kosové, Trusti pensional me shumicén
dérmuese té tregut dhe fondi privat “Slloveno Kosovar”. Sa i pérket Trustit,
fondet e kursimeve pensionale investohen pérmes kompanive menaxhuese té
specializuara né investime financiare, té cilat raportojné rregullisht né komisonin
investiv té Trustit. Fillimisht, Bordi Drejtues i fondit aprovon Deklaratén e Parimeve
té Investimeve (DPI) dhe pérmes strategjisé sé investimeve pércaktohen kufijté
dhe synimet e kategorive investive.” Né kété strategji aseti mé likuid dhe i sigurté
éshté keshi ku pérfshihen bonot e thesarit té Kosovés, depozitat bankare dhe té
hollat né tranzit. Asetet tjera jané obligacionet e Kosovés me maturitet mbi njé
vjet dhe instrumente té tjera té paraqgitura né tabelén 2 té rénditura né bazé té
rrezikshmérisé sé asetit.>

Tabela2. Caget e investimit dhe alokimit té tyre né gjashtémujorin e paré té vitit

2019-2020
Klasa e asetit Caku Investimi né gershor 2019 Investimi né gershor 2020
Kesh 35% 34.6% 33.1%
Obligacione té Kosovés 15% 12.2% 19.5%
Instrumente borxhi 5% 5.0% 1.6%
Multi-asete 30% 35.9% 33.6%
Aksione 15% 12.4% 12.2%
Fondi total i investuar 1,863,348,229€ 2,005,492,497€

Burimi: Trusti Pensional i Kosovés®

Kriza e pandemisé né fund té muajit shkurt ka shkaktuar njé [ékundje té réndé né
tregjet financiare globale. Komisioni investues né fillim té kétyre lékundjeve ka
térhequr investimet nga kategoria e aksioneve dhe i ka kthyer ato né Kosové ku
rrezikshméria éshté mé e ulét. Si rezultat, né muajin shkurt ekspozimi né tregjet
e aksionit ishte né nivelin mé té ulét historik té Trustit me 3.8 pérgind, keshi u rrit
Né 34.4 pérqgind. Né muajin mars jané rikthyer investimet né aksione me shpresé
qé pas rénies sé tregjeve financiare, gmimet e aksioneve jané nén vlerén reale té

18 Manuali i Investimeve. Trusti. Burimi: https://bit.ly/3kcXxAe
19 Ibid.

20 Trusti pensional i Kosovés. Burimi: https://bit.ly/2Ti3Maj

21 |bid.

tregut. Megjithaté, né figuren 7 shohim se gjaté muajit shkurt dhe mars, Trusti ka
pésuar humbje né interes me vleré afér 100 milioné euro. Kjo rénie u shkaktua
kryesisht nga rénia e ¢mimeve té aksioneve.? Lékundjet e tregjeve financiare
vazhduan edhe gjaté tremujorit té dyté mirépo né kété periudhé éshté realizuar
fitim né interes dhe si rrjedhojé kishte ngritje té lehté té ¢mimit té njésisé sé
Trustit.?

FiguraZ7. Ndryshimet né interes dhe ¢gmim té njésisé sé Trustit né gjashtémujorin

Burimi: Trusti Pensional i Kosovés

Rénia e vlerés sé aseteve té Trustit pensional nuk paraget ndonjé ndikim né
kérkesén agregate afatshkurte té ekonomisé e rrjedhimisht as né BPV. Fondi
pensional, nga viti 2020, ka filluar me dy portfolio investuese njéra pér personat
nén moshén 65 vjecare dhe tjetra pér persona mbi 65 vje¢ qé éshté mé konservativ
né investime. Kjo do té thoté qé kursimet e personave gé marrin pensionin nga
Trusti nuk jané té investuara né asete qé kané lékundje apo rrezikshméri té larté.
Prandaj rénia e ¢mimit té njésisé ose humbjet eventuale afatshkurte nuk kané
ndikim té madh né té ardhurat e personave qé tashmé pérfitojné nga Trusti.

Né muajt né vijim, réndésia e fondit pensional mund té jeté thelbésore né
ofrimin e likuiditetit né sektorin financiar. Pér shkak té rrezikshmérisé sé larté
té investimit jashté vendit, né fund té tremujorit té paré dhe gjaté tremujorit té
dyté, kursimet pensionale né masé té madhe jané investuar né obligacionet e
Qeverisé sé Kosovés (392 milioné) si dhe né depozita bankare.* Kjo mundéson
rritjen e borxhit publik té brendshém pa shterrur fondet e gatshme pér kredité e
sektorit privat.

Sektori i kompanive té sigurimit ka pjesémarrje mé té ulét né sektorin e
pérgjithshém financiar me afér 2.7 pérqind té aseteve té pérgjithshme. Né
gjashtémujorin e paré té kétij viti, asetet e kompanive té sigurimit shénuan njé
rritje té ngadalésuar krahasuar me gjatémujorin e paré té vitit té kaluar. Derisa né
vitin e kaluar asetet e gjashtémujorit té paré u ngritén pér rreth teté pérqgind, kété
vit pati njé rritje prej gjashté pérqind. Né kéteé rritje té aseteve béjné pjesé rritja

22 Raportimi tremujor. Lista e aseteve pensionale. Burimi: https://bit.ly/3cAFksF
23 Trusti pensional i Kosovés. Raportet financiare. Burimi: https://bit.ly/36eo0WIM
24 Trusti pensional i Kosovés. Alokimi Strategjik. Burimi: https://bit.ly/2SoCrIR

25 Banka Qendrore e Kosovés. Burimi: https://bit.ly/3g6QFCC

e blerjes sé letrave me vleré, rritja e depozitave né bankat komerciale e té tjeré.
Kapitalizimi i sektorit té sigurimeve éshté i réndésishém né ruajtjen e stabilitetit
té sektorit financiar dhe né mbulimin e pagesave dhe detyrimeve ndaj klientéve.

4. Sektorii jashtém (remitencat dhe investimet e
huaja direkte)

Remitencat, pérve¢ qé kané karakter zhvillimor né stimulimin e kérkesés né
ekonomi dhe garkullimit té parasé, kané edhe aspektin pozitiv social. Né vitin
2012, mé shumé se 22 pérgind e familjeve kosovare deklaruan se pranojné
remitenca nga familjarét e tyre.?* Né vitin 2019, mbi 850 milioné euro u dérguan
nga jashté apo rreth 12.2 pérgind e Bruto Produktit Vendor.?” Né gjatémujorin
e paré té kétij viti, mbi 433 milioné euro jané dérguar nga jashté né forma té
ndryshme. Krahasuar me gjatémujorin e paré té vitit 2019, kété vit remitencat
shénuan njé rritje pér mbi 27.5 milioné euro apo rreth 7 pérqind.® Kjo mund té
keté ndikuar né rritjen e konsumit final té ekonomive shtépiake qé né tremujorin
e dyté pati njé ngritje prej 3.47 pérqgind. Megjithaté, kufizimet e lévizjes pérmes
kufirit tokésor dhe ajror pamundésuan ardhjen e diasporés té cilét stimulojné
ekonominé gjaté gjithé vitit e vecanérisht né muajt e verés kur realizohet rritja
mé e madhe ekonomike.

Njé tjetér komponenté stimuluese e BPV-sé jané investimet e huaja direkte. Né
gjatémujorin e paré té kétij viti, Kosova pranoi mbi 164.7 milioné euro investime
té huaja direkte (IHD) apo rreth 54 milioné mé shumé se né periudhén e njété té
vitit té kaluar.® Kjo rritje kryesisht ishte pér shkak té tremujorit té paré i cili kishte
njé rritje prej 5o pérqind. Kéto investime ishin kryesisht né miniera, energji dhe
patundshméri.3° Kjo ngritje paraget njé tjetér element stimulues qé pamundésoi
zvogélimin e BPV-sé né tremujorin e paré té kétij viti pérkundér mbylljes sé
ekonomisé pér mé shumeé sé gjysmé muaji gjaté periudhés janar-mars.

Figura8. Remitencat dhe Investimet e Huaja Direkte né tremujorét e paré dhe
dyté 2017-2020 (né miliona euro)

Burimi: Banka Qendrore e Kosovés

26 Agjencioni i Statistikave té Kosovés. Studimi mbi remitencat né Kosové. Burimi: https://bit.ly/2zFTOcz
27 Banka Qendrore e Kosovés. Burimi: https://bit.ly/3eYO11t
28 |bid.

29 Banka Qendrore e Kosovés. Burimi: https://bit.ly/2VM21Ek
30 Ibid.

5. Ndryshimet né import dhe eksport té mallrave
dhe shérbimeve

5.1 Importi dhe eksporti i mallrave

Deficiti tregtar i mallrave éshté komponent negativ i cili vazhdimisht réndon
rritjen e Bruto Produktit Vendor. Né gjatémujorin e paré té kétij viti, rreth 146.2
milioné euro ose nénté pérgind mé pak u importuan krahasuar me gjatémujorin
e paré té vitit 2019. Kjo rénie kryesisht ndérlidhet me zvogélimin e konsumit
té brendshém né tremujorin e dyté. Né anén tjetér, eksportet u rritén pér 31.8
milioné euro (20 pérgind), me ¢’rast deficiti tregtar u zvogélua pér rreth 178
milioné euro (-12 pérgind).

Gjaté gjashtémuijorit té paré, rénia mé e madhe né import ishte te produktet gé
konsiderohen joesenciale si automjetet, artikujt e veshjes dhe mbathjes, pajisjet
shtépiake, materialet ndértimore e té tjera té paraqitura né figurén 9g.

Figura9. Produktet me mé sé shumti rénie né import

Burimi: Dogana e Kosovés

Né anén tjetér, produktet me rritien mé té madhe né import krahasuar me
gjatémujorin e vitit té kaluar ishin produktet esenciale si vaji, sheqeri, drithérat,
pérgaditjet ushgimore, frutat, produktet farmaceutike, preparatet larése dhe
dezinfektuese, e té tjeré. Kéto konsiderohen produkte bazike qé nuk ndikohen
shumeé nga lékundjet ekonomike. Né kété ndryshim té sjelljes sé konsumit mund
té keté ndikuar edhe vendimi i Ministrisé sé Financave dhe Transfereve qé né
muajin mars liroi pérkohésisht pagesén e TVSH-sé pér importet e grurit dhe
miellit,>> dhe qgeveria e cila mori vendim pér hegjen e tarifés 100 pérqind pér
produktet nga Serbia dhe Bosnia e Hercegovina.®

31 Dogana e Kosovés. Burimi: https://bit.ly/36hMfEz
32 Republika e Kosovés. Vendimi. Burimi: https://bit.ly/3bLeDjO
33 Qeveria e Republikés sé Kosovés. Vendimet. Burimi: https://bit.ly/3g3RegK

M 2019 (janar-gershor)
I 2020 (janar-gershor)


https://bit.ly/36hMfEz
https://bit.ly/3bLeDjO
https://bit.ly/3g3RegK

16

Figura10. Produktet me mé sé shumti rritje né import

Burimi: Dogana e Kosovés

Ndryshimi i sjellijes sé konsumatoréve i shpérfaqur né produkte té importuara
mund té jeté i njéjté edhe né prodhimet vendore, ku konsumi shtépiak mund
té orientohet kryesisht te produktet bazike dhe késisoj té shmangen shpenzimet
joesenciale té cilat jané bazé e rritjes ekonomike.

Né anén tjetér, shpérfagja e pandemisé né ményré té pashmangshme do té
paragesé pengesa né furnizim, sepse jo té gjitha shtetet do té hapen né té njéjtén
kohé. Né kéto rrethana, bizneset prodhuese vendore gé jané né konkurrencé me
importet, do té kené njé mundési té vecanté té plasojné mé shumé produkte té
tyre né treg. Krahas rritjes sé eksportit, shpenzimi i parasé né produkte vendore
éshté njé ndér ményrat mé té mira pér ta rritur garkullimin e parasé dhe BPV-sé
brenda periudhés sé recesionit ekonomik.

5.2 Bilanci i pagesave té shérbimeve

Né vitet e fundit Kosova vazhdimisht ka regjistruar bilanc pozitiv sa i pérket
pagesave té shérbimeve me vendet e tjera. Gjaté muajve janar-qgershor té vitit
2020, shérbimet kishin njé rénie prej 152.6 milioné euro apo rreth 52 pérqind
krahasuar me muajt e njéjté té vitit paraprak. Mirépo, pérkundér késaj, bilanci i
shérbimeve vazhdoi té mbetet pozitiv pér 5 milioné euro.3* Ndikimin mé té madh
né rénien e té hyrave nga shérbimet e kishin té hyrat e udhétimit té cilat ishin rreth
154 milioné euro mé pak.3 Né anén tjetér ngritje shénuan té hyrat nga shérbimet
kompjuterike, informative dhe té telekomunikacionit me rreth 168 pérgind.*

34 Banka Qendrore e Kosovés. Shérbimet. Burimi: https://bit.ly/36kThIU
35 Ibid.
36 Ibid.

Kufizimet e udhétimit gjaté tremujorit té dyté ndikuan mé sé shumti né rénien
e té hyrave nga transporti. Mosardhja e diasporés do té ndikojé negativisht né té
hyrat e shérbimeve edhe né muajt né vijim. Né anén tjetér, sektori i shérbimeve
kompjuterike dhe teknologjike, gé vazhdimisht ka shénuar bilanc pozitiv, pritet
té keté ngritje té té hyrave pér shkak té nevojés sé ekonomisé globale pér t'i
digjitalizuar disa shérbime né ményré gé té funksionojé edhe gjaté pandemisé.

Figura1l. Bilancineto i pagesave té shérbimeve

6. Ndryshimet e cmimeve

Pas vendosjes sé masave emergjente, kishte njé ngritje té papritur té kérkesés pér
produkte ushgimore dhe shérbime ambulantore e medicinale. Pér kété arsye,
né tremujorin e paré ¢mimet e kétyre produkteve u ngritén. Né muajin mars,
ministri i Financave dhe Transfereve dhe drejtori i ATK-sé kérkuan zbatimin e
masave kundér rritjes arbitrare t&€ cmimeve gjaté periudhés sé pandemisé.’’

Né tremujorin e dyté, me rénien e pérgjithshme té kérkesés agregate, cmimet e
ushgimit, veturave dhe té transportit shénuan rénie. Si rezultat, né tremujorin e
dyté kishte njé deflacion prej 1.2 pérqind.®

Figura12. Ndryshimet e gmimeve té brendshme sipas tremujoréve 2018-2020

Burimi: Agjencioni i Statistikave té Kosovés

37 Ministri Besnik Bislimi kérkon nga ATK masa rigoroze ndaj bizneseve té cilat manipulojné me ¢mimet né treg

Burimi: https://bit.ly/2HmeV6Q

38 Agjenconi i Statistikave té Kosovés. Indeksi i Harmonizuar i Cmimeve té Konsumit (IHCK), Mars 2020.

Burimi: https://bit.ly/2YeXDyY

Cmimet e brendshme té konsumit mund té pésojné ndryshime edhe pér shkak
té lekundjeve té ¢mimeve té importit, té cilat né tremujorin e paré ishin -0.6
pérqgind ndérsa né tremujorin e dyté -3.5 pérqind.*®

Pérgjaté gjashtémujorit té paré, valutat ndérkombétare pésuan lévizje t€ médha.
Kjo ndikoi né forcimin e euros karshi valutave tjera me té cilat Kosova bén tregti
si: lira e Turqisé, leku i Shqipérisé, dinari i Serbisé e té tjera.*® Forcimi i euros
mundéson import mé té liré, kurse eksport mé té shtrenjté me vendet qé nuk
kané valutén euro. Prandaj, pa konsideruar faktorét e tjeré, forcimi i euros dhe
rénia e cmimeve té karburantit kané zvogéluar ¢mimet e importit me disa vende
té cilat nuk kané valutén euro.

Figura13. Ndryshimet e gmimeve té importit dhe prodhimit té brendshém sipas
tremujoréve

Burimi: Agjencioni i Statistikave té Kosovés

7. Ndryshimet né buxhetin e shtetit

7.1 Ndryshimet né té hyrat buxhetore né gjashtémujorin e paré
té vitit 2020

Gjendja emergjente shéndetésore kishte efekte t¢ médha edhe né té hyra dhe
shpenzime buxhetore. Té hyrat e buxhetit né gjashtémujorin e paré ishin rreth
760 milioné euro apo rreth 11 pérgind mé pak se né periudhén e njéjté té vitit té
kaluar. Ndikimin mé té madh né rénien e té hyrave patén TVSH né kufi me -30.6
milioné euro (-11 pérqind), tatimi né té ardhura té korporatave (-15 pérqgind),
tatimet tjera direkte (-76 pérgind), detyrimet doganore (-23 pérgind) e té tjera té
paraqitura né figurén 14. Trendet e rénies sé té hyrave buxhetore jané regjistruar

39 Indeksii Cmimeve té Importit, TM1 2020. Burimi: https://bit.ly/3eOYKen
40 XE. Burimi: https://bit.ly/2EC36Zm

kryesisht né tremujorin e dyté dhe ndérlidhen me rénien e konsumit té shpérfaqur
né TVSH dhe performancén e dobét té sektorit privat té shkaktuar nga situata e
pandemisé. Né anén tjetér pati rritje té té hyrave buxhetore nga pranimet e tjera
si huazimet e jashtme dhe té brendshme té cilat u rritén pér rreth 100 milioné
euro ose 164 pérqind krahasuar me gjashtémujorin e paré té vitit té kaluar.

Tabela 3. Té hyrat buxhetore né gjashtémujorét e paré té viteve 2019-2020

Ndryshimi
Pérshkrimi 2019 2020 né miliona € Ndryshiminé %
né miliona € né miliona€ (2020-2019) (2020/2019)
1. Gjithsej Pranimet 1,075.61 989.67 -85.94 -8%yv
1.1 Té hyrat buxhetore 853.51 760.35 -93.16 -1%v
1.1.1 Té hyrat tatimore 755.12 683.93 -71.19 -9%v
1.1.1.1. Tatimet Direkte 146.76 126.1 -20.66 -14%v
Tatimet né té ardhurat e korporatave 49.22 41.9 -7.32 -15%yv
Tatimet né té ardhurat personale 82.16 74.76 -7.40 -9%v
Tatimi né proné 13 8.86 -4.14 -32%y
Tatime tjera direkte 2.38 0.58 -1.80 -76%v
1.1..2. Tatimet Indirekte 628.89 569.13 -59.76 -10%yv
Tatimi mbi vlerén e shtuar TVSH 375.89 339.2 -36.69 -10%yv
Detyrimi Doganor 58.66 45.31 -13.35 -23%yv
Akcizat 192.7 183.68 -9.02 -5%yv
Tatimet tjera indirekte 1.64 0.94 -0.70 -43%yv
1.1.1.3. Kthimet tatimore -20.54 -11.3 9.24 -45%v
1.2. Té hyrat jo-tatimore 98.39 76.42 -21.97 -22%v
1.2. Pranimet nga financimi 2221 229.33 7.23 3%*
Huamarrja e jashtme 19.96 72.79 52.83 265%*
Huamarrja e brendshme 45.33 92.57 47.24 104%*
Fondet e likuidimit te AKP-sé 150 55.05 -94.95 -63%v
Té tjera 6.81 8.92 2.11 31%*

Burimi: Ministria e Financave dhe Transfereve#

7.2 Ndryshimet né shpenzime buxhetore pér gjashtémujorin e

paré té vitit 2020

Né gjashtémujorin e paré té vitit 2020, shpenzimet buxhetore u rritén pér rreth
18.8 milioné euro apo 2.2 pérgind krahasuar me periudhén e njéjté té vitit té kaluar.
Né nivel gendror, reduktime té shpenzimeve kishte né kategoriné e mallrave dhe
shérbimeve pér 4.2 milioné (-6 pérqgind), shpenzime komunale pér afér 1 milioné
euro (-13 pérqind) dhe shpenzime kapitale pér rreth 40 milioné (-40 pérqind).
Né té njéjtén kohé u rritén shpenzimet e pagave pér mbi 17 milioné (10 pérgind),
transferet sociale pér 18 milioné (7 pérqind) dhe subvencionet pér 39 milioné (82
pérqind) krahasuar me gjashtémujorin e vitit té kaluar.

41 Ministria e Financave dhe Transfereve. Raport Gjashtémujor Financiar. Burimi: https://bit.ly/3i830GM

Figura14. Shpenzimet buxhetore gendrore né gjashtémujorét e paré té viteve
2019-2020

Burimi: Ministria e Financave dhe Transfereve

Ndyshime té shpenzimeve pati edhe né nivel lokal. Krahasuar me gjashtémujorin

e paré té vitit 2019, kété vit kishte rénie té shpenzimeve kapitale pér 8.2 milioné

(-20 pérqgind), subvencione dhe transfere pér 7.8 milioné (-70 pérqgind) ndérkohé

kishe ngritje té shpenzimeve né paga pér 4.4 milioné (3 pérqgind), mallra dhe

shérbime (2.5 milioné).

Figura15. Shpenzimet buxhetore komunale né gjashtémujorét e paré té viteve
2019-2020

Deficiti buxhetor né gjashtémujorin e paré té kétij viti ishte rreth 117 milioné
euro. Ky deficit ka té béjé mé shumé me rénien e té hyrave se sa me rritje té
shpenzimeve buxhetore. Krahasuar me gjashtémujorin e paré té vitit 2019,
kété vit shpenzimet u rritén pér vetém 18.8 milioné euro ose rreth 2 pérgind.
Ndérkohé, pér té adresuar situatén emergjente kishte riorientim té shpenzimeve
brenda hapésirave ligjore si né nivel gendror ashtu edhe né até lokal. Né té dy
nivelet né gjashtémujorin e paré shpenzimet kapitale u reduktuan.

Pa konsideruar faktorét e tjeré, riorientimi i shpenzimeve nga njé kategori né
tjetrén mund té ndikojé né uljen e pabarazisé né shoqéri té shkaktuar nga
pandemia, mirépo jo domosdoshmérisht né rritjen e Bruto Produktit Vendor
né afat té shkurtér. Pér té lehtésuar rénien e aktivitetit ekonomik apo BPV-
sé, kérkohet rritja e shpenzimeve publike né pérgjithési pér t¢é mbuluar mos-
shpenzimin e sektorit privat. Pér kété arsye, deri né muajin gershor, geveria ka
marré vendim pér emitimin e letrave me vleré pér 92.57 milioné euro dhe ka
nénshkruar disa marréveshje ndérkombétare pér financim me vleré prej 68.95
milioné euro té cilat rritén kapacitetin shpenzues.®

7.3 Masat stabilizuese té ekonomisé nga Qeveria e Kosovés

Gjaté recesioneve ekonomike, kapaciteti njerézor dhe prodhues mbetet i
njéjté sikur né rrethana normale, mirépo mungon funksionalizimi i ploté i tij.
Qytetarét dhe bizneset té pérballur me pritje té uléta pér té ardhmen ekonomike,
reduktojné shpenzimet. Marré parasysh se shpenzimi i njé individi éshté e ardhur
pér diké tjetér, ulja e kérkesés sé pérgjithshme medoemos ul té ardhurat e té
gjithé qytetaréve e rrjedhimisht edhe BPV-né. Né kéto rrethana kur qytetarét nuk
shpenzojné, buxheti i shtetit éshté i vetmi burim me peshé qé mund ta rikthejé
qarkullimin e parasé dhe funksionalizojé kapacitetin prodhues.

Pér fat té miré, Kosova jo vetém qé ka njé borxh publik relativisht té ulét me rreth
20 piké pérgindje larg kufirit ligjor, por edhe njé ambient likuid bankar, ku sektori
publik dhe ai privat nuk konkurrojné pér kredi. Rritja e shpenzimeve dhe mbajtja
e tatimeve té uléta, rrit deficitin buxhetor dhe borxhin publik né afat té shkurtér.
Mirépo, né anén tjetér kursehen paraté gé né té kundértén do té shpenzoheshin
né skema té ndryshme té asistencés sociale apo reduktim té té hyrave tatimore
Si pasojé e ekonomisé sé zvogéluar.

Pas mbylljes sé aktivitetit ekonomik, Ministria e Financave dhe Transfereve, mé
30 mars 2020, mori aprovimin e geverisé pér “Pakon Fiskale Emergjente” me
vleré prej 190 milioné euro pér té reduktuar démin e ndaljes sé té hyrave nga
mbyllja e njé pjese t& madhe té ekonomisé.® Kjo pako pérbéhet prej 15 masave.
Pjesa e paré gé pérfshin masat 1, 2, 9, 15 éshté dizajnuar me qgéllim gé t'u ofrojé
mbéshtetje grupeve té shoqgérisé té cilét jané mé té ekspozuar ndaj varférisé
ekstreme, si¢ jané pérfituesit e ndihmave sociale, grupet joshumicé, personat
me punésim té pagéndrueshém dhe ata té sektorit jofomal té ekonomisé. Pjesa
e dyté adreson té punésuarit pérmes masave 3, 7 dhe 14 me shtesa prej 170
euro si dhe stimuj bizneseve pér regjistrimin e punétoréve né sektorin formal.
Pjesa e treté i pérket bizneseve ku Qeveria e Kosovés merr pérsipér pagesén e
deri né 50 pérgind té qirasé sé bizneseve té prekur nga gjendja emergjente. Po
ashtu, né kété pjesé ofrohet edhe garantimi i kredisé pér 30 pérgind mbi até té

42 Ministria e Financave dhe Transfereve. Té dhénat tremujore mbi borxhin e pérgjithshém.
Burimi: https://bit.ly/3kUNYGS5
43 Ministria e Financave dhe Transfereve té Kosovés. Vendimi Nr.31/2020. Burimi: https://bit.ly/2Sw4cKb

Fondit Kosovar pér Garanci Kreditore pér té lehtésuar kreditimin, shtyhen datat
e deklarimit té obligimeve ndaj Administratés Tatimore té Kosovés dhe ofrohet
ndihmé ndérmarrjeve publike dhe atyre private qé ofrojné té njéjtat produkte ose
shérbime si ato publike. Pérshkrimin e ploté té pakos mund ta gjeni né aneks.

Mundésia e fundit pér té aplikuar pér masat e “Pakos Emergjente” ishte 15 maj
2020. Né tremujorin e dyté, mbi 100 mijé pérfitues té skemave sociale morén
pagesé té dyfisht pér tre muaj (Masa 1) dhe 116.770 morén shtesa prej 30 euro
(Masa 2). “ Brenda késaj periudhe, 116.770 punémarrés pérfituan pagesén e 170
eurove (Masa 3) kurse 44 mijé té tjeré ishin né pritje té késaj pagese. Pérfituesit e
masave té tjera jané paraqitur né aneks.

Pakoja emergjente nuk u implementua né térési né tremujorin e dyté dhe si
rezultat shumé persona gé plotésuan kushtet pér té pérfituar nga kjo pako nuk
morén mbéshtetjen né kohén e duhur. Vonesat né implementimin e pakos,
ndér tjerash, u shkaktuan edhe pér shkak té prishjes sé koalicionit qeverisés dhe
ndérrimit té qeverisé.

Ende pa pérfunduar implementimi i ploté i pakos sé paré, né tremujorin e dyté u
hartua pako e dyté “Pako e Rimékémbjes Ekonomike” e cila mban shumén e mbi
njé miliardé eurove dhe kérkon aprovim té Kuvendit. Marré parasysh shkarkimin
e geverisé dhe vonesat né formimin e geverisé sé re, éshté ende e paqgarté kur
do té kalojé pako e dyté. Mungesa ose vonesa e ekzekutimit té shpejté té “Pakos
sé Rimékémbjes Ekonomike” né fillim té tremujorit té treté mund té shkaktojé
pasoja té pariparushme ekonomike e sociale né vend. Shumé familje dhe
ndérmarrje ekonomike né mungesé té té hyrave karshi obligimeve financiare
si kredi apo borxhe té tjera do té detyrohen té shesin asetete té ndryshme. Kjo
do té ishte normale né raste té izoluara, mirépo nése shumica e ndérmarrjeve
ose familjeve marrin vendime té tilla atéheré rrezikon té shkaktohet rénie e
¢mimeve té pérgjithshme me ¢’rast zhvlerésohen té gjitha asetet ekzistuese
duke pérkegésuar edhe mé tutje gjendjen.

44 Ministria e Financave dhe Transfereve. Pakoja e Rimekembjes Ekonomike. Burimi: https://bit.ly/2HweN4T

8. Pérfundime

Pas konfirmimit té rasteve té para me COVID-19, mé 13 mars 2020 Qeveria e
Kosovés mori vendim pér mbylljen e té gjitha aktiviteteve ekonomike me
pérjashtim té disa veprimtarive esenciale si furnizimi me produkte ushgimore dhe
medicinale. Edhe pse shumica e tremujorit té€ paré vazhdoi né ményré normale,
mbyllja sociale pér pak dité shkaktoi efekte té menjéhershme né ekonomi. Bruto
Produkti Vendor né tremjorin e paré pati rritjen mé té ulét né katér vitet e fundit
ndérsa né tremujorin e dyté u zvogélua pér 9.28 pérqind.

Situata emergjente ndikoi né ndyshimin e sjelljes sé konsumatoréve ku ekonomité
familjare ngritén shpenzimet pér produkte bazike si ushqimi, uji dhe energjia
elektrike ndérsa reduktuan shpenzimet joesenciale. Kjo shpérfaget né té dhénat
e importit dhe performancén e industrive né Kosové. Aktivitetet ekonomike té
cilat shénuan rritje né tremujorin e dyté ishin industria nxjerrése, pérpunuese,
energjia elektrike, dhe furnizimi me ujé me 19.8 pérgind dhe informacioni
dhe komunikimi me 29.6 pérgind. Ndérkohé rénie té té hyrave patén té gjitha
industrité e tjera. Rénia mé e larté u shénua né industriné e ndértimit me -47.08
pérqind, dhe tregtia, transporti, akomodimi dhe shérbimi ushgimor me -24.4
pérqgind.

Pas masave kufizuese, Banka Qendrore né bashképunim me institucionet
kredidhénése ofruan mundésiné e shtyrjes sé pagesave té késteve té kredisé pér
tre muaj, e mé pas mundésiné e aplikimit pér ristrukturimin e tyre. Né té njéjtén
kohé té dhénat e sistemit bankar pasqyruan sinjalet e rénies sé kérkesés agregate
ku depozitat bankare u rritén ndérsa kredité e reja pésuan rénie.

Qeveria e Kosovés né pérpjekje pér té stimuluar konsumin e brendshém dhe
lehtésuar gjendjen ekonomike, aprovoi pakon e paré fiskale me vleré prej 190
milioné euro. Po ashtu propozoi riorientimin e shpenzimeve buxhetore brenda
kufizimeve ligjore, nga kategoria e shpenzimeve kapitale né kategoriné e pagave,
transfereve dhe subvencioneve. Megjithése njé numér i madh i qytetaréve dhe
bizneseve pérfituan nga kjo pako, implementimi i ploté i saj nuk ndodhi né
tremujorin dyté. Si rezultat né gjashtémujorin e paré shpenzimet ishin vetém
18.8 milioné euro ose rreth 2 pérgind mé té larta se né gjashtémujorin e paré té
vitit paraprak. Riorientimi i buxhetit si masé e vetme pa rritur borxhin publik do
té jeté i padobishém né mbéshtetjen e rimékémbjes ekonomike.

Kosova ka njé borxh publik mjaft té ulét dhe njé sistem financiar tejet likuid dhe
miré té kapitalizuar. Kjo ofron mundési institucioneve publike gé té intervenojné
né ekonomi pér té ngadalésuar rénién e prodhimit té brendshém. Tremujori i
dyté e vecanérisht tremujori i treté éshté koha kur Kosova realizon prodhimin
mé té larté né vit. Kjo periudhé do té jeté thelbésore né pasqyrimin e démit
ekonomik gqé po shkakton pandemia. Rrjedhimisht do té shpérfaqé kapacitetin
e institucioneve mbéshtetése ekonomike si ato financiare dhe publike se sa
jané té afté t’i shfrytézojné pérparésité e lartécekura pér ta menaxhuar situatén
ekonomike.

9. Aneksi
Aneks1. Pérmbledhje e masave té dala nga Pako Fiskale Emergjente
Nr.i Shuma
Pérshkrimi i masave pérfituesve maksimale (€)
1. Pagesé e dyfishté e vlerés sé skemés sociale (prill-gershor). 100.564  7.65 milioné
2. Pagesa shtesé prej 30€ pér té gjithé pérfituesit e skemave sociale dhe pensionale 167.768 13 milioné
me pagesé nén 100€ (prill-gershor) me kusht qé té jené pérfitues té vetém njé
skeme, pérfshiré ata qé kané gené né skemé nga janari i kétij viti, por nuk kané
riaplikuar.
3.1 Mbulimi i pagave mujore té punonjésve prej 170€ pér periudhén prill-maj pér 116.770 41 milioné
shoqérité tregtare né véshtirési nga gjendja emergjente.
3.2 Subvencioni i girasé deri né 50 pérgind pér muajin prill-maj pér ndérmarrjet e 14, 988 12 milioné
vogla dhe t& mesme qé jané né véshtirési.
3.3 Mbulimi i vlerés sé kontributeve pensionale pér pagat lidhur me masat e parapara N/A 8 milioné
me kété vendim pér muajin prill-maj.
4. Huadhénje pa interes pér ndérmarrjet publike me véshtirési financiare pér ta N/A 20 milioné
ruajtur likuiditetin me kthim deri me 31.12.2020.
5. Mbéshtetje financiare komunave té Kosovés té ndikuara nga pandemia né rast té N/A 10 milioné
nevojés.
6. Shtesa mbi pagé né vleré prej 300€ pér punétorét né terren dhe ata té ekspozuar 22.088 15 milioné
drejtpérdrejt rrezikut té infektimit né punén e tyre si: stafi mjekésor, policét,
gardianét e Shérbimit Korrektues, zjarréfikésit, personeli FSK-sé, punétorét qé
punojné né Karantiné-Qendra e Studentéve té Prishtinés, inspektorét e té tjeré pér
muajin prill-maj.
7. Pagesé shtesé prej 100€ pér punétorét e dyqaneve ushgimore, furrave, dhe 10.685 3 milioné
barnatoreve pér muajin prill-maj.
8. Pagesa e asistencés mujore prej 130€ pér gytetarét gé humbin vendin e punés pér 5.559 4 milioné
shkak té situatés emergjente pér muajin prill-maj. amviséri
9. Mbéshtetja e iniciativave dhe projekteve gé synojné pérmirésimin e jetés sé N/A 2 milioné
komuniteteve jo shumicé gé jané goditur réndé nga pandemia.
10. Sigurimi i likuiditetit pér: N/A 15 milioné
1. Mikro-ndérmarrjet dhe té veté-punésuarit népérmjet programeve té caktuara
té Fondit Kosovar pér Garanci Kreditore deri né 10 mijé euro me maturitet prej
24 muaj. Pra, 50 pérgind nga FKGK dhe deri ne 30 pérgind nga kjo masé.
2. Shogérité tregtare/kompanité té autorizuara qé ofrojné shérbime bazike té
ngjajshme me ndérmarjet publike me kthim deri né 31.12.2020.
1. Rritja e buxhetit pér grante dhe subvencione pér Ministriné e Bujqgésisé, Pylltarisé N/A 5 milioné
dhe Zhvillimit Rural pér rritje té€ prodhimit bujgésor.
12. Rritja e buxhetit pér grante dhe subvencione pér Ministriné e Kulturés Rinisé dhe N/A 5 milioné
Sportit pér evitimin e situatés sé krijuar.
13. Mbéshtetje pér eksportuesit e Kosovés pas pérfundimit té situatés emergjente. N/A 10 milioné
14. Mbéshtetje financiare pér shoqérité tregtare qé regjistrojné punétorét me kontraté N/A 6 milioné
pune sé paku njé vit gjaté situatés emergjente me nga 130€ pér dy muajt pasues
pas regjistrimit.
15. Pagesa e asistencés mujore né vleré prej 130€ pér qytetarét me kushte té rénda N/A 3 milioné

sociale gé nuk jané pérfitues té asnjé té hyre mujore nga buxheti i Kosovés pér
muajin prill-gershor. Kétu pérfshihen punétorét sporadik gé nuk kané njé puné
stabile.

Burimi: Ministria e Financave dhe Transfereve#

Aneks 2. Té hyrat dhe kthimet nga Dogana e Kosovés pér periudhén janar-

qgershor 2020
.. s

Llojet e té hyrave 2018 2019 2020 Ndryshimi Krahasim %

(2020/2019) (2020/2019)

né miliona Euro

Té hyrat bruto 504.36 526.25 471.43 -54.83 -10%
TVSH 263.02 271.07 240.47 -30.61 -11%
Tarifa doganore né 55.07 58.66 45.31 -13.36 -23%
import
Akciza né kufi 176.9 188.03 183.6 -4.43 -2%
Akciza e brendshme 7.26 4.67 0.09 -4.59 -98%
Tjera /1 2.1 3.82 1.97 -1.85 -48%
Kthimet -3.79 -0.63 -0.65 -0.01 2%
Kthimi i TVSH -0.26 -0.25 -0.41 -0.16 66%
Kthimet tjera /2 -3.53 -0.39 -0.24 0.15 -39%
Té hyrat net 500.57 526.62 470.78 -54.84 -10%

Burimi: Ministria e Financave dhe Transfereve

